Փետրվարի ֆլեշմոբի խնդիրների լուծումներ
Երկրորդ մակարդակ

1․ 99999, 9999, 999, ․․․թվերը գրված են ինչ որ օրինաչափությամբ։ Գտեք 999-ից հետո գրված առաջին թիվը։
Տրված օրինակում երկրորդ թիվը առաջինից փոքր է 90000-ով, երրորդը երկրորդից 9000-ով, հետևաբար չորրորդը երրորդից փոքր կլինի 900-ով։ Այսպիսով հաջորդ թիվը 99-ն է։
Ելենա Օհանյան

Կարող ենք նկատել, որ յուրաքանչյուր անգամ թիվը մեկ 9 նիշով կրճատվում է: Հետևաբար հաջորդ թիվը 999-ից հետո կլինի 99:

Լյովա Սարգսյան

Պատասխան՝ 99։
2․ Աննան մտապահած թիվը մեծացրեց 20 անգամ, հետո արտադյալը մեծացնելով 20-ով, ստացավ 140։ Գտիր մտապահած թիվը։
Սա վերջից լուծվող խնդիր է։

140-20=120

120:20=6

Շողիկ Զեյնալյան

Վերջից լուծվող խնդիր է: Խնդիրը կարդում ենք վերջից կատարում տրվածին հակառակ գործողությունները: 

Մեծացնելով 20-ով, ստացավ 140 հակառակը՝ 140-20=120 

Մեծացրեց 20 անգամ հակառակը՝ 120:20=6 

Ստուգում.  

6∙20=120    

 120+20=140 

Անի Միրզոյան

Պատասխան՝ 6։ 

3․ Քանի՞ պիցցա պետք է պատվիրել 12 հոգանոց խմբի համար, եթե յուրաքանչյուր պիցցա 6 կտոր է և խմբի յուրաքանչյուր անդամ ուզում է ուտել երկու կտոր պիցցա։
Եթե 12 հոգանոց խմբից յուրաքանչյուրը ուտի 2 կտոր պիցա,ապա պետք է պատվիրել 24 կտոր պիցա:Քանի որ յուրաքանչյուր 6 կտորը մեկ ամբողջական պիցա է,ապա կունենանք 24:6=4 պիցա:

Մենուա Հարությունյան

Շատ լավ խնիր է 4-րդ և 5-րդ դասարանների համար, քանի որ կոտորակներ թեման բացատրելուց պիցցան ամենահարմար «գործիքն» է: Սովորողները հեշտությամբ են լուծել խնդիրը: Նախ կհաշվենք, թե 12 հոգու համար քանի կտոր պիցցա է անհրաժեշտ, եթե յուրաքանչյուրը ցանկանում է ուտել 2 կտոր պիցցա, այսինքը 12 + 12 = 24: Այնուհետև քանի որ մեկ պիցցան 6 կտորից է բաղկացած 24-ը կբաժանենք 6-ի և կստանանք 4 հատ պիցցա: 

Սմբատ Պետրոսյան

Պատասխան՝ 4։
4․ Նարեն պահարանում ունի 4 զույգ կոշիկ։ Առանց նայելու առնվազն քանի՞ կոշիկ պետք է հանի, որպեսզի վստահ լինի, որ գոնե մեկ զույգ կոշիկ հանել է:
Քանի որ  պահարանում կա տարբեր ձևի  4 զույգ կոշիկ` 4•2=8 կոշիկ,  ուստի  սովորողները արագ  կռահեցին, որ 4 հատ հանելու դեպքում կարող է 4-ն էլ լինեն տարբեր  ձևի  կոշիկների զույգերը:

Այստեղից արագ գլխի ընկան, որ պետք է հանել, ոչ թե 4, այլ 5 կոշիկ, որպեսզի  գոնե մեկ զույգ կոշիկ հանված լինի`

4+1=5

Գրետա Բակունց

Քանի որ կոշիկները 4 զույգ են, հետևաբար հնարավոր է հանել 4 տարբեր կոշիկներ, իսկ 5-րդը հանելու դեպքում, այն որևէ մեկի զույգը կլինի։ Հետևաբար առնվազն 5 կոշիկ պետք է հանել։

Հասմիկ Իսրայելյան

Պատասխան՝ 5։
5․ Տակառում կար 48 դույլ ջուր։ Երբ տակառից վերցրին մի քանի դույլ ջուր, այնտեղ մնաց 7 անգամ ավելի շատ ջուր, քան վերցրել էին։ Քանի՞ դույլ ջուր էին վերցրել տակառից։ 

Վերցրած ու մնացած դույլ ջրերը եթե վերածենք մասերի, ապա իրար հետ կլինի 7+1=8 մաս: Ամեն մի մասին բաժին կընկնի՝ 48:8=6 դույլ ջուր: Քանի որ մի մաս ջուր էին վերցրել, ապա կլինի 6 դույլ ջուր:

Արշակ Մարտիրոսյան

Պատասխան՝ 6։
6․ Վեց տարի առաջ իմ և պապիկիս տարիքների գումարը 54 էր: Որքա՞ն կլինի մեր տարիքների գումարը 2 տարի հետո։
Եթե վեց տարի առաջ տարիքների գումարը 54 էր,ապա այս տարի նրանց տարիքների գումարը կավելանա 12-ով՝

54+12=66

Երկու տարի հետո տարիքների գումարը կավելանա 4-ով՝

66+4=70

Անի Ավագյան

Նկատենք, որ վեց տարի առաջ իմ և պապիկիս տարիքները վեց տարով փոքր էին 

54+6+6=66 

Մեր տարիքների գումարը երկու տարի հետո կլինի 

66+2+2=70 

Անի Միրզոյան

Պատասխան՝ 70։
7․ Գոռն ուներ 7 խնձոր և 2 բանան: Նա 2 խնձոր տվեց Նարեկին, որն իր հերթին մի քանի բանան տվեց Գոռին: Նարկեը քանի՞ բանան տվեց Գոռին, եթե դրանից հետո Գոռն ուներ հավասար քանակով բանան և խնձոր:
Եթե Գոռը 2 խնձոր տա Նարեկին, ապա իր մոտ կմնա 7-2= 5 խնձոր: Որպիսի Գոռի մոտ եղած խնձորների և բանանների քանակը հավասարվի, պետք է Նարեկը իր ունեցած բանաններից 3 հատը տա Գոռին:

Մենուա Հարությունյան

Երբ Գոռը 2  խնձոր տվեց Նարեկին, իր մոտ մնաց 5 խնձոր և 2 բանան։ Որպեսզի Գոռի մոտ խնձորների և բանանների թիվը հավասարվաի,պետք է Նարեկը Գոռին տան 3 բանան։

Շողիկ Զեյնալյան

Պատասխան՝ 3։
8․ Պարանի առաջին կտորը երկրորդից երկար է 72 մետրով: Երբ յուրաքանչյուր կտորից կտրեցին 5-ական մետր, պարզվեց, որ առաջին կտորի մնացորդը երկրորդ կտորի մնացորդից 4 անգամ երկար է: Գտեք պարանի կտորների սկզբնական երկարությունների գումարը
Առաջին կտորի մնացորդ՝ 4 մաս

Երկրորդ կտորի մնացորդ՝ 1 մաս

72 մետրին կհամապատասխանի՝ 4-1=3 մաս

1 մասը կլինի 72:3=24 մ

24+5=29 մ  երկրորդ կտորի երկարությունը

29+72=101 մ  առաջին կտորի երկարությունը

29+101=130 մ պարանի կտորների սկզբնական երկարությունների գումարը

Անի Ավագյան

Քանի որ պարանի առաջին կտորը երկրորդից երկար է 72 մետրով, և առաջին կտորի մնացորդը երկրորդ կտորի մնացորդից 4 անգամ երկար է, հետևաբար եթե առաջին պարանը բաժանենք 4 մասի, այդ 72 մետրը կհամընկնի նրա 3 մասերի հետ։ Առաջին և երկրորդ կտորները միասին կազմված են 5 մասից՝ այսինքն առաջին կտորի 1 մասից 5 անգամ մեծ են։ Հաշվի առնելով նշվածը՝ գտնենք պարանների երկրությունների գումարը դրանք կտրելուց հետո և ավելացնենք կտրած 5-ական մետրերը։ Արդյունքում կստանանք պարանի կտորների սկզբնական երկարությունների գումարը:

72։3x5=120

120+10=130

Հասմիկ Իսրայելյան

Պատասխան՝ 130մ։
9․Վաճառողը կշռում էր հաճախորդի ընտրած ապրանքը: Նա կշեռքի մի նժարին դրեց 10 հատ 160 գրամանոց կշռաքար, սակայն կշեռքը չհավասարակշռվեց: Ապա այդ նժարին դրեց ևս մեկ 20 գրամանոց կշռաքար և կշեռքը հավասարակշռվեց: Որքա՞ն էր ապրանքի զանգվածը։
Խնդիրը սովորողների հետ քննարկելուց առաջ նախ վերհիշեցինք չափման միավորները: Այնուհտև խոսեցինք նժարավոր կշեռքի մասին, իսկ ավելի լավ պատկերացնելու համար համացանցից վերցրինք այդպիսի պատկերներ: Քանի որ մի նժարին դնում ենք 10 հատ 160 գրամանոց կշռաքար, ապա լինում է 1600 գրամ, բայց քանի որ նժարները չեն հավասարվում, ավելացնում ենք ևս 20 գրամանոց կշռաքար, կլինի 1600+20=1620 գրամ:

Սմբատ Պետրոսյան

10 հատ 160 գրամանոց կշռաքարը միասին կկշռեն 10*160=1600 գրամ։ Այնուհետև, երբ ավելացնենք ևս մեկ 20 գրամանոց կշռաքար, կշռաքարերի ընդհանուր զանգվածը կլինի 1600+20=1620 գրամ, որն էլ ապրանքի զանգվածն է։

Ելենա Օհանյան

Պատասխան՝ 1620գ։
10․ Ձիարշավարանում շրջանաձև վազքուղղով նույն կետից միաժամանակ միևնույն ուղղությամբ սկսեցին վազել 4 ձիեր: Առաջին ձին մեկ շրջանը կատարում էր 10 րոպեում, երկրորդ ձին՝ 12 րոպեում, երրորդ ձին՝ 15 րոպեում, իսկ չորրորդ ձին՝ 20 րոպեում: Վազքը սկսելուց որոշ ժամանակ հետո առաջին անգամ բոլոր ձիերը միասին նորից հայտնվեցին սկզբնակետում: Այդ ժամանակ քանի՞ շրջան էին պտտվել բոլոր ձիերը միասին։

Սովորողների հետ նախ գտանք այն ամենափոքր բնական թիվը, որը բաժանվում  է և´ 10-ի, և´ 12-ի, և´ 15-ի, և´ 20-ի: Այսինքն` գտանք այդ թվերի ամենափոքր ընդհանուր բազմապատիկը, որը  60-նն  է: 

60:10=6

60:12=5

60:15=4

60:20=3

6+5+4+3=18

Գրետա Բակունց

Դժվար չէ նկատել, որ որպեսզի ինչ-որ պահի բոլոր ձիերը սկզբնակետում գտնվեն, նշանակում է տվյալ պահին բոլոր ձիերի ծախսած ժամանակը, որը նույն թիվն է, 10,12,15,20 թվերի ամենափոքր ընդհանուր բազմապատիկն է:

[10,12,15,20]=60

Ստացվեց, որ 60 րոպե անց կգտնվեն բոլորը սկզբնակետում: Առաջին ձին այդ ժամանակ կկատարի՝ 60:10=6 պտույտ

Երկրորդ ձին այդ ժամանակ կկատարի՝ 60:12=5 պտույտ

Երրորդ ձին այդ ժամանակ կկատարի՝ 60:15=4 պտույտ

Չորրորդ ձին այդ ժամանակ կկատարի՝ 60:20=3 պտույտ

Միասին կլինի՝ 6+5+4+3=18 պտույտ

Արշակ Մարտիրոսյան

Պատասխան՝ 18։
